
УВОДЗІНЫ  

 

Актуальнасць праблемы 

Нам вядома, якую значную ролю выконвае звязнае маўленне ў працэсе 

выхавання і навучання дзяцей, а таксама ў іх сацыяльным жыцці. Катэгорыя 

дзяцей з агульным недаразвіццѐм маўлення трапляе ў абставіны, калі 

асаблівасці звязнага маўлення робяцца прычынамі не толькі школьнай 

непаспяховасці, але і прычынамі парушэнняў міжасобасных зносін               

(І.Ф. Гаркуша, В.В. Кажэўнікава). Відавочна, што існуе неабходнасць 

паляпшэння якасці карэкцыйнай дапамогі дзецям, якія адчуваюць цяжкасці ў 

самастойным авалоданні адзначаным відам маўлення.  

Не меншую, а мабыць і значна большую праблему ўяўляе сабой 

неабходнасць аказання карэкцыйнай дапамогі дзецям з маўленчымі 

парушэннямі на роднай мове. На сѐнняшні момант існуе пэўны запрос на 

правядзенне і метадычнае забеспячэнне лагапедычных заняткаў на беларускай 

мове, які паступае з боку бацькоў і спецыялістаў. Але сацыякультурная 

сітуацыя, што назіраецца ў нашай краіне, характэрызуецца пераважным 

ўжываннем рускай мовы. Такім чынам карэкцыйная работа з дадзенай 

катэгорыяй дзяцей будзе праводзіцца ва ўмовах блізкародаснага білінгвізму, 

што можа ўскладніць працэс развіцця звязнага маўлення з улікам 

інтэрферэнцыі (М.Г. Яленскі, А.Х.Галазаў, Х.Х.Сукунаў). Разуменне 

неабходнасці карэкцыі парушэнняў звязнага маўлення і важнасці сацыяльнага 

запросу на правядзенне заняткаў на роднай мове абумовілі актуальнасць нашага 

навуковага пошуку. 

Мэта дадзенай дыпломнай работы – тэарэтычна і практычна абаснаваць, 

распрацаваць і апрабаваць дыдактычны матэрыял для фарміравання звязнага 

маўлення ў малодшых школьнікаў з нярэзка выяўленным агульным 

недаразвіццѐм маўлення з выкарыстаннем апорных схем. 

Аб’ектам даследвання з’яўляецца працэс фарміравання звязнага 

маўлення ў малодшых школьнікаў з агульным недаразвіццѐм маўлення. 

Прадмет даследвання – дыдактычны матэрыял для фарміравання 

звязнага маўлення ў вучняў 1-2 класаў з нярэзка выяўленным агульным 

недаразвіццѐм маўлення (НВАНМ) на лагапедычных занятках. 

Задачы, адпаведна мэце, аб’екту і прадмету намі былі пастаўлены 

наступныя: 

1. Адзначыць тэарэтычныя асновы фарміравання звязнага маўлення ў 

малодшых школьнікаў з агульным недаразвіццѐм маўлення (АНМ). 

2. Правесці вывучэнне стану звязнага маўлення ў вучняў 1-2 класаў з 

НВАНМ. 

3. Адаптаваць тэксты мастацкай літаратуры і распрацаваць 

прыблізныя канспекты заняткаў для розных этапаў работы па фарміраванні 

звязнага маўлення ў вучняў 1-2 класаў з НВАНМ.   

У якасці метадаў даследвання намі былі выбраны: на тэарэтычным 

узроўні – аналіз псіхолага-педагагічнай літаратуры, адаптацыя тэкстаў 

мастацкай літаратуры; на эмперычным – эксперымент, накіраваны на 

канстатаванне і фарміраванне, інтэрпрэтацыйны метад з выкарыстаннем 

матэматычнай статыстыкі.  

Апрабацыя вынікаў навуковай работы 

Вынікі даследвання абмяркоўваліся і дакладаліся на пасяджэнні кафедры 

лагапедыі факультэта спецыяльнай адукацыі БДПУ (май 2013 г.); IV 

Рэспубліканскай навукова-практычнай канферэнцыі (з міжнародным удзелам) 

―Специальное образование: профессиональный дебют‖ (БДПУ, сакавік 2013г.); 

IX універсітэцкай студэнцкай навукова-практычнай канферэнцыі 

―Студенческая наука как фактор личностного и профессионального развития 

будущего специалиста‖ (БДПУ, красавік 2013г.); навукова-практычнай 

канферэнцыі з міжнародным удзелам ―Логопедическая работа по развитию 

связной речи с детьми с тяжелыми нарушениями речи” у рэжыме вэбінара 

(Санкт-Пецярбург, РДПУ ім. А.І. Герцэна, сакавік 2013 г.); рэспубліканскай 

патрыятычнай акцыі ―Я – грамадзянін Беларусі‖ (май 2013г.). 

Апублікаванасць 

1. Кушнер, А.А. К проблеме адаптации текстового материала для 

работы по формированию связной речи у младших школьников с общим 

недоразвитием речи в условиях близкородственного двуязычия / Н.Н. Баль, 

А.А. Кушнер // Логопедическая работа по развитию связной речи с детьми с 

тяжелыми нарушениями речи: материалы научно-практ. конференции с 

междунар. участием, СПб., 30 марта 2013 г. / РГПУ им. А.И. Герцена. – СПб., 

2013.  

2. Кушнер, А.А. Асаблівасцi звязнага маўлення ў малодшых 

школьнiкаў з агульным недаразвiццем маўлення, якiя навучаюцца ва ўмовах 

блiзкароднаснага бiлiнгвiзму / А.А. Кушнер // Специальное образование: 

профессиональный дебют: материалы IV Республиканской научно-практ. конф. 

(с междунар. участием), г. Минск, 14 марта 2013 г./ Бел. гос. пед. ун-т им. М. 

Танка; ред. кол. О.В. Мамонько (отв. ред.) и др. – Минск: БГПУ, 2013. – С. 87-

88. 

3. Кушнер, А.А. Асаблівасцi звязнага маўлення малодшых школьнiкаў 

з нярэзка выяўленным агульным недаразвiццем маўлення / А.А. Кушнер // 

Студенческая наука как фактор личностного и профессионального развития 

будущего специалиста: материалы IX университетской студенческой научно-

практ. конференции, г. Минск, 26 апреля 2013 г. / Бел. гос. пед. ун-т им. М. 

Танка. – Минск: БГПУ, 2013. (здадзена ў друк) 

Структура і аб’ём даследвання 

Работа складаецца з уводзін, трох глаў, заключэння, бібліяграфічнага 

спісу (64 крыніцы) і дадаткаў. Агульны аб’ѐм тэкставай часткі без уліку 

бібліяграфічнага спісу і дадаткаў складае 50 лістоў. 6 дадаткаў займаюць 80 

лістоў.  

